
Općinska služba za poduzetništvo i finansije,
Općinsko vijeće Općine Doboj Istok
Z  A  P  I  S  N  I  K
o provedenoj javnoj raspravi po osnovu 
Nacrta odluke o dopuni odluke o radnom vremenu objekata iz oblasti trgovine, ugostiteljstva, zanatstva i drugih obrta na području općine Doboj Istok

Na osnovu Zaključka o prihvatanju Nacrta odluke o dopuni odluke o radnom vremenu objekata iz oblasti trgovine, ugostiteljstva, zanatstva i drugih obrta na području Općine Doboj Istok, broj: 02-05-86/14, od 25.01.2014. godine, koju je Općinsko vijeće Doboj Istok donijelo na redovnoj sjednici održanoj dana 25. 01. .2014. godine, Općinska služba za društvene djelatnosti, branilačko-invalidsku zaštitu i opću upravu Općine Doboj Istok, pokrenula je i provela aktivnosti u vezi sa organiziranjem i provođenjem javne rasprave. Javna rasprava se odnosila na Nacrt odluke o dopuni  odluke o radnom vremenu objekata iz oblasti trgovine, ugostiteljstva, zanatstva i drugih obrta na području Općine Doboj Istok , a ista je održana 14. februara 2014. godine, sa početkom u 10:00 sati, u sali Općinskog vijeća u zgradi Općine u Klokotnici..

Na raspravu su javnim pozivom/oglašavanjem (plakati i obavještenja na oglasnim pločama – Općine i mjesnih zajendica, „Radio Gračanica“, web-stranica Općine Doboj Istok) pozvani svi zainteresirani građani općine Doboj Istok. 

Istim pozivima  pozvani su predstavnici svih pet mjesnih zajednica sa područja općine kojima su ujedno dostavljeni i prateći materijali. Ujedno su pozvani i predstavnici svih udruženja građana sa sjedištem na području općine Doboj Istok, kao i Općinski načelnik i pomoćnici Općinskoga načelnika.

S obzirom na temu Javne rasprave, pozivi zajedno sa materijalima su upućeni i svim ugostiteljskim objektima na području Općine Doboj Istok. 


Napominjemo da je javna rasprava imala predznak centralne i obuhvatala je kompletan prostor svih pet mjesnih zajednica. Razlog ovakvoj organizaciji javne rasprave je racionalizacija potrošnje sredstava za organizaciju pojedinačnih javnih rasprava po mjesnim zajednicama. Prema broju građana koji su se odazvali na javnu raspravu, smatramo da je ovo bio prihvatljiv model centralne javne rasprave.


 Pored javnog pozivanja građana na javnu raspravu upućeni su  i brojni pojedinačni  pozivi predstavnicima javnih ustanova i udruženja građana. Najaktivniji na raspravi bili su upravo predstavnici mjesnih zajednica i ugostitelja koji su izrazili sljedeće sugestije: 
Nacrt odluke o dopuni odluke o radnom vremenu objekata iz oblasti trgovine, ugostiteljstva, zanatstva i drugih obrta na području općine Doboj Istok:
· PRIJEDLOG 1  –  Senad Batalević - u Nacrtu odluke piše „ dva sata“ produžetka radnog vremena, mislim da bi trebalo dati mogućnost nadležnoj službi da u specifičnim situacijama mogu produžiti radno vrijeme ( na primjer, Nova godina ili slično...)
· PRIJEDLOG 2 –.Slastičarna „ Novi život“ - predlažem da se radno vrijeme produži za tri sata, a ne za dva kako je navedeno u Nacrtu odluke
· PRIJEDLOG 3 –Mustafa Omerčić – mislim da radno vrijeme za caffe barove treba biti pomjereno , te da treba počinjati od 05.00. sati ujutro.
· PRIJEDLOG 4 – Mustafa Omerčić -  administrativna taksa za produženje radnog vremena bi trebala biti smanjena, jer na ovaj način se ugrožava opstanak objekta.
· PRIJEDLOG 5 –. Hasan Hasančević ( općinski vijećnik ) – Općinsko vijeće bit će na raspolaganju privrednicima kada je izmjena odluka u pitanju.
· PRIJEDLOG 6 – Mustafa Omerčić – za privrednike treba organizirati općinske usluge sve na jednom mjestu. Sada to nije tako. Za svaku dozvolu treba ići u drugo mjesto.
· PRIJEDLOG 7 – predstavnik Policijske stanice Doboj Istok – radno vrijeme ne bi trebalo biti drastično produženo, jer se na taj način sprječava mogućnost narušavanja javnog reda i mira. Policijska stanica nema toliko ljudskih potencijala da bi mogli ekspeditivno očuvati red i mir u kasnim noćnim satima, samo zbog produženja radnog vremena ugostiteljskih objekata.
· PRIJEDLOG 8 – predstavnik Policijske stanice Doboj Istok -  potrebno je tačno odrediti šta se tačno podrazumijeva sa završetkom radnog vremena, jer i čišćenje objekta bi trebalo spadati u radno vrijeme.
· PRIJEDLOG 9 –  Senad Batalević – ova izmjena odluke se najviše treba  odnositi na produženje radnog vremena za Novu godinu.  
· PRIJEDLOG 10 – Slastičarna „ Novi život“ – zbog kojeg se razloga ne može i vikendom , a ne samo u posebnim situacijama raditi duže kako bi zaradili više?
· PRIJEDLOG 11 – Muhamed Dautović -  sve odluke vezane za radno vrijeme se ne poštuju, stoga ne mislim da će ova odluka nešto promijeniti. Mislim da se trgovinskim radnjama treba odrediti radno vrijeme do 21.00. sat. Za ugostiteljske objekte potrebno je napraviti razliku. Za caffe barove radno vrijeme treba biti do 11.00. sati. A radno vrijeme disco klubova do 01.00. sat. Potrebno je praviti distinkciju između caffe barova i discoklubova, jer se više problema vezanih za narušavanje javnog reda i mira pojavljuje u diskoklubovima,  nego u kafićima.

 Nakon provedene javne rasprave ove sugestije i prijedlozi će biti  proslijeđeni nadležnim općinskim službama i Općinskom vijeću na dalje postupanje.

